
Imfihlakalo yokungafi

2

(Video: 19 sec) Umhlaba wazamazama.  Idolobha lonke 
lakuzwa lokho kunyakaza.  Izakhiwo zamahhovisi 
zawa, amakhaya adilika.  Izibhedlela, izikole namasonto 
kwabhidlika.!
Ukuzamazama komhlaba ngo Febuwari ka 2001 
endaweni yase El Salvador, kwabulala abantu abacishe 
babe u 3 000 ngokuphazima kweso.  Izinkulungwane 
zasala zingenazindlu.!
Abosizo oluphuthumayo basebenza ngokuzikhandla 
imini nobusuku befuna abagqibekile lapho.  Bathola 
abambalwa kuphela ababesaphila.!
Ngemuva kokumba izinsuku ezine, base bezimisela 
ukuthi bayayeka, kodwa kwayilapho omunye wabo 
ebona ingalo yomuntu ivele kancane ngaphansi 
kwezitini.  Kwabethusa uma bebona lengalo inyakaza 
kancane.  Baqhubeka ngokumba.!
Kwabathatha isikhathi esingaba amahora amane 
ukuvumbulula indoda eseyikhulile ngaphansi 
kwezitini.  Yayisaphila.  Yayiseyihlale izinsuku ezine 
ngaphandle kokudla namanzi.  Kamuva esibhedlela, 
yabuzwa ukuthi yenze kanjani ukuzigcina iphila phansi 
kwesimo esifana naleso na?  !
Impendulo yathi:  Bengizimisele ngokuphila.  
Ngangilokhu ngihogela umoya, ngingafuni ukufa.  
Ngakholwa ukuthi luyeza usizo.

3

Sazalwa sinalesi sifiso sokuphila.!
Wena nami sasinaso ekufikeni kwethu kulomhlaba.!
Wonke umuntu owake waphila, wayenaso.!
Singathi yisona sifiso esinamandla kakhulu ebantwini.!
Thina bantu sihlanganiswe ndawonye yisifiso sethu 
sokuphila.

4

Uma impilo yomuntu isengcupheni, abanye 
ngobuqhawe obumangalisayo, bayamsiza.!
Kungaba umntwana owele epitsini.!
Noma abantu abagibele umkhumbi ocwilayo olwandle.

Mhlawumbe kube umqwali wezintaba ozithola 
esesengozini.!
Noma abantu ababhajwe ngaphansi kwezakhiwo 
eziwiswe ukuzamazama komhlaba.!
Uma impilo yomuntu isengcupheni, abanye bayashesha 
ukuyosiza.

6

Kodwa iqiniso esingathandi ukucabanga ngalo ukuthi 
izimpilo zethu sonke ngabanye, zisengozini.!
Futhi asikhulumi ngengozana-nje.!
Sonke sihlalelwe ukufa.

7

AmaRoma 6:23!
Ngokuba inkokhelo yesono ingukufa, kepha isipho 
somusa sikaNkulunkulu singukuphila okuphakade 
kuKristu Jesu iNkosi yethu.!
AmaRoma 6:23.

8

Isono yinto engubuthi - siyabulala.!
Siyingozi ebulalayo.  Ngani na?  Ngoba sisehlukanisa 
noMthombo wakho konke ukuphila - uNkulunkulu 
uqobo owasidalayo.!
Kanti futhi sonke thina sonile.

9

AmaRoma 3:23.!
Ngokuba bonke bonile, basilalelwe inkazimulo 
kaNkulunkulu.  AmaRoma 3:23.

10

AmaRoma 3:10 - 12!
...Akakho olungileyo, akakho noyedwa.

11

Akakho oqondayo, akakho ofuna uNkulunkulu.

12

Bonke baphambukile...akakho owenza okuhle, akakho 
noyedwa.!
AmaRoma 3:10 - 12.

13

Abazali bethu bokuqala - uAdamu noEva, okwaphuma 
kubona bonke abantu, bakhetha ukuzehlukanisa 
noNkulunkulu ngokuthi banganaki umyalo waKhe, 
bazikhethela eyabo indlela.

14

AmaRoma 5:12!
Ngakho-ke njengalokho isono sangena ezweni 
ngamuntu munye, nangesono kwangena ukufa, 

15

ngokunjalo ukufa kwafikela abantu bonke, lokhu 
bonke bonile.  AmaRoma 5:12.

16

Umphumela wemvelo wesono ukufa.!
Isono siletha ukufa kwangempela.!
U Adamu wayesezokufa ngenxa yesono sakhe.!
Ngokunjalo nazo zonke izizukulwane zakhe - nawe 
nami.

17

Kanjalo sonke sisobishini.!
Sibhajiwe, asikwazi ukuzisiza.!
Sizokufa, ngaphandle kokuthi kube khona osisizayo.!
Izindaba ezimbi ukuthi sizokufa ngaphandle kokuthi 
kube khona othile osisizayo.!
Izindaba ezimnandi ukuthi lowo Othile, usekwenzile 
lokho!

18

Efesu 2:8, 9!
Ngokuba ngomusa nisindisiwe ngokukholwa; nalokhu 
akuveli kini, kuyisipho sikaNkulunkulu.

akuveli ngemisebenzi, ukuze kungabikho ozibongayo.!
Kwabase-Efesu 2:8, 9.!
Yebo,  sonke sonile.!
Lokho akungabazeki.!
Siyona ngazo zonke izenzo zobugovu, namazwi 
nemicabango.

20

Ake ucabange ukona kwethu okungenakubalwa 
nokubalwa!!
Futhi inkinga yethu ayigcini ngezono esizenzile - 
iqiniso ukuthi siyizoni!

21

Umuntu oguliswa yisifo esibulalayo kodwa ebe 
engayiboni inkinga yakhe, futhi engenzi lutho 
ngokufuna usizo lukadokotela, uzokufa.  Izoni 
zibhekene nesiphelo esinjalo-ke nazo uma zingasiboni 
isimo sazo, zingalufuni usizo.

22

Isaya 59:2.!
Kepha ububi benu [izono] bunahlukanisile 
noNkulunkulu...  Isaya 59:2.!
UNkulunkulu unguMthombo wakho konke ukuphila.  
Kwathi mhla uAdamu enza isono, kwangena ukufa 
kuyena.!
Sonke siphansi kwesigwebo sokufa.!
Kodwa njengoba uNkulunkulu enothando-nje, 
akagcinanga ngokusitshela ngomphumela wesono, 
kodwa wasinika nethemba lokusindiswa!!
Nazo-ke izindaba ezimnandi!

23

AmaRoma 6:23.!
Ngokuba inkokhelo yesono ingukufa, kepha isipho 
somusa sikaNkulunkulu singukuphila okuphakade 
kuKristu Jesu iNkosi yethu.!
AmaRoma 6:23.

24

(Video: 3 sec) Usindiso luyisipho.  Asilufanele,  futhi 
ngeke silusebenzele ngemisebenzi yethu emihle, kanti 
futhi sengeluthenge noma ngenani elingakanani.

25

Abantu abaningi bacabanga ukuthi ukuxolelwa 
nokuphila okuphakade kutholakala ngokwenza izenzo 
ezinhle eziningi.!
Bahlala emibhedeni yezipikili, bekholwa ukuthi 
ngokuzwisa imizimba yabo ubuhlungu bazothola 
umusa kuNkulunkulu.

26

Abanye bazishaya ngeziswebhu nangamaketanga, kanti 
abanye bazibhobosa ngezinto ezicijile, futhi

27

abanye bahamba emalahleni ashisayo, befuna umusa 
wezulu ngokwenze njalo, bejezisa imizimba yabo.

28

Abanye bakholwa ukuthi bazothola isiqiniseko 
sokuphila kwelizayo uma bakha amathempeli noma 
bepha abangcwele ukudla.

29

Kwabanye futhi ayikho injabulo enkulu noma indlela 
engcono yokwamukeleka kuNkulunkulu eyedlula 
uhambo oluya eMecca, noma ukufela empini uvikela 
inkolo ye Islam.

30

AmaKristu amaningi nawo enza lezizinto, engaqondile.!
Aya esontweni, anikele, alandele Umthetho weGolide 
ngokweBhayibheli, ecabanga ukuthi azozitholela 
umusa kaNkulunkulu, ngaleyondlela athole ukuphila 
okuphakade.!
Kodwa, ingenzeka yini leyonto?

31

Angakwazi yini umuntu ukuthenga uNkulunkulu 
ukuba amxolele amuphe nokuphila okuphakade 
ngokuzwisa umzimba wakhe ubuhlungu noma enze 
izenzo zomusa? 

32

Ngabe usindiso singaluthola ngendlela efanayo yini 
nokuzuza indebe noma imendlela yegolide 
kwezemidlalo na? 

33

AbaseFesu 2:8, 9!
IBhayibheli lithi:  Ngokuba ngomusa nisindisiwe 
ngokukholwa; nalokhu akuveli kini, kuyisipho 
sikaNkulunkulu,

34

akuveli ngemisebenzi, ukuze kungabikho ozibongayo.!
Kwabase-Efesu 2:8, 9.

35

Asikwazi ukuzisindisa ngemisebenzi yethu - kudingeka 
sincike umseni kaNkulunkulu nothando lwaKhe asipha 
lona ngesihle.!
Ukuba besingalusebenzela usindiso, belungeke lube 
yisipho.

36

Ake sithi umqashi wakho ukunika imvulophu, 
akutshele ukuthi yisipho sakho leso.

37

Uma usuthola ukuthi phakathi kwayo kukhona umvuzo 
wakho wamaviki amabili, ungathi yisipho leso?!
CHA! UYISEBENZELE LEYO MALI!

38

UNkulunkulu onamandla obusa amazulu



8 – Udalelwe Ukuphila Kwaphakade
8 – Udalelw

e Ukuphila K
w

aphakade

7

39

(Video 12 sec) uzihluphelani ngabantu abasemhlabeni 
omncanyana-nje?!
Kungani engasiyekanga thina bantu abayizoni 
nesihlubukileyo ukuba sithwale imiphumela yezono 
zethu na?

40

1 Johane 4:8.!
Impendulo itholakala encwadini yokuqala kaJohane:  !
uNkulunkulu uluthando.!
1 Johane 4:8.

41

Abanye benu lapha bangabazali.

42

Abanye benu bayazi ukuthi yinto enjani ukugulelwa 
umntwana ozokhala imini nobusuku.  Uzama yonke 
into ukwenza isimo sibe ngcono, kodwa kungasizi 
lutho.!
Wehla wenyuka endlini, umculele umntwana, uzame 
onke amacebo owathola kubangane, kodwa konke kube 
nhlanga zimuka nomoya.!
Ake ngibuze lokhu.!
Noma sewukhathele kangakanani, noma umntwana 
esegule isikhathi eside kangakanani, uke ufikelwe 
umcabango wokuthi uphisane ngaye lowomntwana, 
noma uvele umyeke ahlupheke yedwa?

43

Cha?  Ngasizathu sini?  Ngoba lowomntwana omncane 
umthanda kakhulu ngenxa yobuhlungu nokugula 
akuzwayo.!
Unjalo-ke uNkulunkulu!

44

Abantwana baKhe emhlabeni bahlaselwa yisifo sesono,

ubuhlungu nokuhlupheka abadlula kukho kwenza 
uNkulunkulu abathande kakhulu.

46

Akuzange kufike kuNkulunkulu ukuthi avele asishiye 
sinjalo!!
Akakaze asishiye ukuba sife, sithwale umphumela 
wokuhlubuka kwethu.

47

2 Petru 3:9.!
IBhayibheli lithi: INkosi ...iyanibekezelela, ingathandi 
ukuba kubhubhe namunye, kodwa ukuba bonke beze 
ekuphendukeni. 2 Petru 3:9.

48

Akukhathaleki ukuthi ulunge noma umubi 
kangakanani, uNkulunkulu uyakuthanda, futhi ufuna 
ukukusindisa.!
Akafuni ukuba ufe.

49

Kodwa-ke, sonke sonile.!
Sonke sihlubukile kuNkulunkulu, siwephulile 
umthetho waKhe.

50

Ohulumeni basemhlabeni ngeke babukele kwephulwa 
umthetho kodwa balindele ukuthi ukubusa kwabo 
kuzoqhubeka njalo. 

51

Abeqa umthetho bayajeziswa.!
Kodwa ukweqa umthetho kaNkulunkulu yinto 
eyesabekayo, ngoba isono sisehlukanisa noNkulunkulu 
- okunguYena kuphela ongasisiza futhi asisindise!
!
!
!
1

52

Noma uNkulunkulu enguNkulunkulu onothando 
olungapheli, ubuye abe uNkulunkulu wobulungiswa.!
Entabeni yaseSinayi wazichaza ngalendlela:

53

Eksodusi 34:6, 7!
......NguNkulunkulu ogcwele isihe, onomusa, ophuza 
ukuthukuthela, novame ubumnene neqiniso,

54

ogcinela abayizinkulungwane umusa, othethelela ububi 
neziphambeko nezono, ongayikuyekela onecala...!
Eksodusi 34:6, 7.

55

Ngabe sikhona-nje isisombululo?  Ikhona indlela 
yokuphunyuka?!
Yebo, ikhona!!
UNkulunkulu wothando wayenza indlela 
yokusisindisa, kodwa abe ngonobulungiswa.

56

Wathola oFanelekile ukuze afe esikhundleni sethu, 
ozokhokha inhlawulo yethu ukuze siphile.!
UJohane umfundi othandiweyo uyichaza kanje lento:

57

Johane 3:16!
Ngokuba uNkulunkulu walithanda izwe kangaka, waze 
wanikela ngeNdodana yaKhe ezelwe yodwa

58

ukuba yilowo nalowo okholwa Yiyo angabhubhi kodwa 
abe nokuphila okuphakade.

59

UJesu weza emhlabeni waphila njengomuntu,  
wabhekane nalezinkinga nezilingo bonke abantu 
ababhekana nazo.!
Waphila impilo yokulalela okuphelele.!
Kanjalo, njengomele thina engenasono, uKristu 
wazithathela kuYena icala lawo wonke umuntu 
owayezoke aphile, wafa ngenxa yabo.

60

UPawulu wathi: Ngokuba njengalokho ngokungalaleli 
kwamuntu munye abaningi benziwa izoni

61

kanjalo ngokulalela kwamuntu munye abaningi 
bayakwenziwa abalungileyo.!
AmaRoma 5:19

62

Ukufa kukaJesu kwakungahlosile ukuxolisa 
uNkulunkulu othukuthele.!
UJesu wazinikela ukuba afe aze asisindise ezonweni 
zethu, kanti uNkulunkulu wasithanda kangangoba 
wavuma ukunikela ngeNdodana yaKhe ngenxa yethu.!
UJesu wabayiWundlu likaNkulunkulu - iWundlu 
lomhlatshelo!

63

(Video 25 sec.) Njengabantu bakaNkulunkulu 
abakhethiwe, uIsrayeli wazula ehlane eduze nentaba 
yaseSinayi ngemuva kokukhululwa kwabo eGibhithe 
ngesandla sikaMose.  Nsuku-zonke babebona inkonzo 
nemihlatshelo ezingumfanekiso wecebo 
likaNkulunkulu lokusindisa abantu abawele esonweni.  
Ithabanekeli lasehlane, elalakhiwe ngokuyala 
kukaNkulunkulu nezinkonzo ezamiswa nguYe, 
kwakulokhu kudonsela izingqondo zabantu eKalvari - 
intaba lapho uJesu wayezofela khona, lapho iWundlu 
langempela laliyonikelwa khona ngenxa yezono 
zabantu, ngaleyondlela bonke babe nethemba 
nesiqinisekiso sokuthethelelwa nokusindiswa.

64

Umuntu oyisoni wayeletha isilwane esizokuba 
umhlatshelo.!
Wayebeka izandla zakhe enhloko yesilwane, avume 
izono zakhe.!
Abese ethatha ummese, asibulale, okuyinto 
eyayitshengisa ukuthi izono zakhe zabangela ukufa 
kweWundlu lomhlatshelo elalimele uJesu.

65

Yebo, akumnandi lokhu.  Kodwa isiphambano 
saseKalvari esaletha ithemba lokuphila okuphakade 
ezinhliziyweni zabantu sasingemnandi.!
Nokho, ngalesenzo uNkulunkulu watshengisa ukuthi 
isono siletha ukufa emntwini owonile noma 
kulowomhlatshelo ongenacala.

66

Abantu bakaNkulunkulu ezikhathini zeBhayibheli 
babeletha imihlatshelo njengendlela yokutshengisa 
ukukholwa kwabo ekufeni kweNdodana 
kaNkulunkulu eyayizokufa esikhundleni sabo.

67

Johane 1:29.  !
UJesu wayengumnikelo weqiniso.  Ngesikhathi uJesu 
eya kobhabhadiswa, uJohane wathi:  ...Bheka, iWundlu 
likaNkulunkulu elisusa izono zezwe! Johane 1:29.  !
Cabanga nje ukuthi abanye babantu ayeze 
ukubasindisa, babeceba ukumbulala!!
UJesu washaywa, kwahlekiswa ngaye, wagwetshwa 
ukufa kwesiphambano okwakuyindlela enesihluku 
esikhulu yokubulala.

68

1 Petru 2:22.!
Kodwa, njengoba lisho iBhayibheli, lowo “ongenzanga-
sono, kungafunyanwanga nenkohliso emlonyeni 
waKhe” wafa kuleso siphambano!!
1 Petru 2:22.

69

UKristu wabethelwa ngesikhathi sePhasika. 
Kwakuyisiko lababusi bamaRoma ukuthi ngalesikhathi 
bakhulule isiboshwa esisodwa njengesenzo sokwakha 
ukuzwana.!
Izixuku zakhetha ukuba kukhululwe uBaraba, 
kubethelwe uJesu.

Ekufeni, uJesu wabalwa nezoni.!
Wabethelwa phakathi kwamasela amabili!!
Kwathi lapho uNkulunkulu ebeka phezu kwaKhe izono 
zomhlaba wonke,

71

Mathewu 27:46.!
Wamemeza wathi: ...Nkulunkulu wami, Nkulunkulu 
wami, ungishiyeleni na?!
Mathewu 27:46.!
Wezwa ukwehlukana okubuhlungu okulethwa yisono.  
UJesu akakwazanga ukubekezelela ubuhlungu 
bokwehlukana noYise.!
Kwaphula inhliziyo yaKhe.

72

Marko 15:31.!
Isixuku samemeza sathi:  ...Wasindisa abanye, 
angezisindise Yena.!
Marko 15:31.

73

Kwakuyiqiniso lelo!!
Wayengeke akwazi ukuzisindisa Yena aphinde asindise 
nabanye.!
WayenguNkulunkulu, ekhokha isihlengo sabantu 
abalahlekile, umthetho owephuliwe, inkokhelo yesono.!
Kwaba kanjalo-ke ukuthi uNkulunkulu onothando 
olungeke lweneliseke umuntu engekabuyiselwa 
emndenini waKhe, wanikela ngeNdodana yaKhe ukuba 
ife esikhundleni somuntu.

74

UJesu waphathwa ngendlela eyayifanele thina ukuze 
thina sithole ukuphathwa ngendlela efanele Yena.!
Wagwetshwa ngenxa yezono zethu, wafa ukufa kwethu 
ukuze thina sibe nokuphila okuphakade.!
Ngalendlela uNkulunkulu waba nakho ukusinika 
ukuphila okuphakade, kodwa ahlale enobulungiswa.!
Kungekhona ukuthi kukhona okuthile okuhle 
esikwenzile, kodwa kungenxa yokuthi uNkulunkulu 
ubalela ukulunga kukaKristu kithina - lokho kuphila 
kwaKhe okuphelele akuphila.

75

UPawulu, umpostoli kwabezizwe wathi:  !
Ngokuba ngomusa nisindisiwe ngokukholwa.!
Kwabase-Efesu 2:8.!
Lokhu kukholwa iyona nhliziyo yosindiso.

76

Ngesikhathi umgcini-ziboshwa wase Filipi ebuza 
kuPawulu ukuthi makenzeni ukuze asindiswe, 
uPawulu waphendula ngokuthi:

77

Izenzo 16:31.!
Kholwa yiNkosi uJesu, yikhona uzakusindiswa...!
Izenzo 16:31.

78

Yebo, ukuvuma-nje engqondweni yakho ukuthi uKristu 
wake waphila emhlabeni, akwenele.  Akusikhona 
ukukholwa okusindisayo lokho.!
Ukukholwa okusindisayo kujulile kunalokho.

79

Jakobe 2:19.I!
Bhayibheli lithi: namademoni ayakholwa, athuthumele.  
Jakobe 2:19.

80

Ukukholwa kuJesu kusho okungaphezu kokuvuma 
ukuthi uJesu wafa eminyakeni engaphezu kweyi 1900 
eyedlule.!
IBhayibheli lithi:

81

Themba kuJehova ngayo yonke inhliziyo yakho, 
ungenciki kokwakho ukuqonda.

Mazise Yena ezindleleni zakho zonke, uyakuqondisa 
imikhondo yakho.!
Izaga 3:5, 6.!
Uyamethemba yini?  Umethemba ngempela?!
Umethemba ngokwenele ukumvumela abuse impilo 
yakho?

83

Ukukholwa okusindisayo ukwethembela kulowo 
mhlatshelo kaKristu njengenhlawulo egcwele nephelele 
yazo zonke izono esake sazenza.!
Kusho ukukholwa ukuthi akusikho esikwenzayo 
okusisindisayo, kodwa yilokho esakwenzelwa 
nguKristu eKalvari.

84

Akukho muntu ongaziqhayisa ngokuthi wazisindisa.!
Lonke udumo olukaNkulunkulu! !
Umusa uvela kuNkulunkulu;  !
ukukholwa makuvele kumuntu:  ukwethemba 
uNkulunkulu ngokuphelele - ukuvuma 
ngokuzithandela ukuba abuse izimpilo zethu.

85

Ukwamukela usindiso kulula kangaka, kodwa abaningi 
bakwenza kube yinto elukhuni.!
Umbuzo esimele ukuwuphendula yiwona lowo 
owafikela umngcini-ziboshwa waseFilipi mhla 
ememeza kuPawulu noSila ngalobo busuku 
obesabekayo mhla kuzamazama umhlaba kuvuleka 
namasango asejele:

86

Ngimelwe ukwenzani ukuze ngisindiswe na?

87

Kunamaqiniso amane-nje okudingeka uwazi ukuze 
usindiswe.!
Mane kuphela.

88

Kwabase-Efesu 2:8, 9.!
IQINISO LOKUQALA:  Usindiso luyisipho sesihle.!
Ngokuba ngomusa nisindisiwe ngokukholwa; nalokhu 
akuveli kini, kuyisipho sikaNkulunkulu; akuveli 
ngemisebenzi, ukuze kungabikho ozibongayo.!
Kwabase-Efesu 2:8, 9.!
Manje nanku umbuzo: Kungani usindiso luyisipho na?!
Isizathu salokho kusiletha ephuzwini lesibili.

89

AmaRoma 3:23 !
IQINISO LESIBILI:  Sonke sonile.!
AmaRoma 3:23 athi:  Ngokuba bonke bonile, 
basilalelwe inkazimulo kaNkulunkulu.

90

Lokho kusho ukuthi angisifanele isipho.!
Angilufanele usindiso.!
Uyabona, ngonile.!
Ngisilalelwe yinkazimulo kaNkulunkulu.!
Uma usindiso lwencike ekulungeni kwami, kusho 
ukuthi angisoze ngaluthola ngoba ngonile - angikwazi 
ukuba ngolungileyo.!
Yileso-ke isizathu sokuba usindiso lube yisipho sesihle 
engiphiwa sona, ngoba angikwazi ukulusebenzela futhi 
angilufanele.!
Sonke sonile, sasilalelwa yinkazimulo kaNkulunkulu.

91

IQINISO LESITHATHU:  Inkinga:  Isono sihamba 
nokufa.!
AmaRoma 6:23.  Ngokuba inkokhelo yesono ingukufa.!
Yileyo inkinga enkulu esibhekene nayo sonke.!
Ngiyisoni;  ngakhoke ngifanele ukufa.!
Angisifanele isipho sosindiso.!
Angisifanele leso sipho sesihle.!
Kungakho-nje kumele kube yisipho sesihle, uyabona, 
ngoba sonke sonile sasilalelwa yinkazimulo 
kaNkulunkulu.!
Inkinga ukuthi njengesoni, ngifanele ukufa.  Kodwa 
uNkulunkulu unesisombululo kulenkinga.

AmaRoma 5:8 !
IQINISO LESINE:  Isisombululo:  UJesu wasifela.!
AmaRoma 5:8 athi:  Kepha uNkulunkulu uyabonakalisa 
ukusithanda kwaKhe ngalokhu ukuthi, siseyizoni, 
uKristu wasifela.!
Akumnandi lokho?  UJesu wangifela mina engiyisoni.  
Kanti, sihlobo, wakufela nawe futhi!

93

Amaqiniso amane alula.  Ake siwaphinde:

94

1.  Usindiso luyisipho sesihle.

95

2.  Sonke sonile.

96

3.  Inkinga:  Isono siletha ukufa kithina.

97

4.  Isisombululo:  UJesu wasifela, okusho ukuthi 
sizophila uma simamukela njengoMsindisi wethu.

98

Siseyizoni, UJesu wasifela.  Bangane bami, animthandi 
yini?!
Animthandi yini ngokufela izono zenu nezami?!
Animthandi yini ngokusinika leso sipho sesihle 
usindiso na?

99

Ungase ubuze ukuthi:  Ngingasamukela kanjani leso 
sipho sesihle na?

100

ISambulo 3:20!
IBhayibheli lisinika impendulo kulokho kwiSambulo 
3:20.!
...Bheka ngimi ngasemnyango ngingqongqotha.!
Uma lowo onokuphila okuphakade engqongqotha 
emnyango wendlu yakho, uyamyeka ame ngaphandle, 
noma uyamngenisa na?

101

Ngokweqiniso uzovula umnyango umngenise!!
Uyabona, ngokwamukela uJesu, samukela isipho 
sokuphila okuphakade eza naso.!
Akumnandi yini lokho?!
UJesu ufuna ukungena ezimpilweni zethu.!
Thina siyammema angene.

102

Sisamukela kanjalo leso sipho sesihle.!
Sivele sikhangeze sithi:  Siyabonga Jesu!!
Ngena empilweni yami.!
Ngena enhliziyweni yami.!
Busa empilweni yami - busa enhliziyweni yami.!
Lapho uJesu engena, simamukela njengomngane wethu, 
njengoMsindisi wethu nanjengeNkosi yethu.

103

Izinto ezimbili ezibalulekile ziyenzeka uma sicela uJesu 
ukuba angene ezinhliziyweni zethu - uma simamukela 
ezimpilweni zethu.

104

1 Johane 1:9!
Okokuqala, sivuma izono zethu samukele 
ukuthethelelwa.!
Uma sizivuma izono zethu, uthembekile, ulungile 
ukuba asithethelele izono,

105

asihlambulule kukho konke ukungalungi.  1Johane 1:9;!
Zihlobo, yisithembiso esimnandi leso.

106

Akunandaba ukuthi senzeni noma besikuphi, 
akukhathalekile ukuthi besiphila impilo enjani, noma 
ngaze ngabe besiyizoni ezimbi kunazo zonke, singeza 
kuJesu samukele leso sipho sesihle sosindiso.!
Singavuma izono zethu samukele ukuthethelelwa 
okugcwele nokuphelele.

107

IBhayibheli lisitshela ukuthi uJesu uphonsa izono zethu 
ekujuleni kolwandle, angabe esazikhumbula.

108

Zihlobo zami, uma uJesu exolela uyakhohlwa.. !
Ngabe sikhona yini isono osivumile kuNkulunkulu, 
kodwa usalokhu uhlushwa ngunembeza ngaso?  !
Mhlawumbe ucabanga ukuthi kukhona isono esithile 
esikhulu kangangoba ngisho noNkulunkulu ngeke 
asixolele.!
Kudingeka sikholwe yilokho akushoyo uNkulunkulu.!
Ku 1 Johane 5:10 kushiwo ngokusobala ukuthi uma 
singakholwa nguNkulunkulu, simenza 
umqambimanga.

109

1 Johane 5:10!
Okholwa yiNdodana kaNkulunkulu unobufakazi 
phakathi kwakhe

110

ongakholwa nguNkulunkulu umenze umqambimanga,

111

ngokuba engakholwanga ngubufakazi uNkulunkulu 
abufakazile ngeNdodana yaKhe. 1 Johane 5:10.!
Uma uJesu ethembisa ukuthi uzothethelela izono zethu 
asuse icala lethu, uzoyenza leyonto athi uzoyenza.

112

Uma uJesu ethethelela, uyakhohlwa, nathi-ke 
masikhohlwe!

113

Izenzo 3:19!
Nanka amazwi kaPetru kwiZenzo 3:19:!
phendukani, niguquke ukuba kuhlangulwe izono 
zenu...

114

Niyabona, siza kuJesu, samukela isipho sosindiso, 
simmema ukuba angene ezimpilweni zethu, kanjalo 
into yokuqala eyenzekayo ukuthi uyasithethelela 
asihlambulule, aphonse izono zethu ekujuleni 
kolwandle.!
Akumnandi lokho zihlobo?!
Awumthandi yini loMsindisi wakho nowami?Kodwa 
kusekhona okunye okwenzekayo uma samukela uJesu 
ezinhliziyweni zethu.

115

Usinika amandla okunqoba izono zethu size sifane naYe 
- ukuhamba ezinyathelweni zaKhe.!
Obekade eyisela, akasebi.!
Obenamanga, akasawakhulumi.!
Isidakwa asisaphuzi.

116

uJohane 1:12!
Qaphela okushiwo kuJohane 1:12:  Kepha bonke 
abamamukelayo wabapha amandla okuba babe 
ngabantwana bakaNkulunkulu,

labo abakholwa egameni laKhe.!
Uzosipha amandla okuba abantwana baKhe, 
amadodana aKhe namadodakazi aKhe.  Asisabuswa 
nguSathane.!
Asisebona abantwana bobumnyama.

118

Uzosinika amandla okuhamba ezinyathelweni zaKhe.  
Uma sikholwa kuYena, uma samukela leso sipho 
sosindiso, uzosipha amandla okuba abanqobi.

119

Uma siqhuzuka siwa ngemuva kokuba sesisamukele 
isipho, uzosithethelela futhi nafuthi.!
Uyosinika lawomandla okuba abanqobi - ukukhula 
ekufaneni noJesu.!
Ukuba nokukholwa kudinga ukukhula nsuku zonke 
ekwethembeni uJesu uMsindisi wethu.  Akusho ukuthi 
sesingabapheleleyo, kodwa singabaxolelwe.  USathane 
akaseyona inkosi yethu.  INkosi yethu seku nguJesu.

120

Uyabona, ukukholwa kusho ukwethemba 
nokwamukela leso sipho sosindiso.!
Usithethelela izono zethu aphinde asinike amandla 
okuhamba ezinyathelweni zaKhe.

121

Uma simvulela engqongqotha emnyango wenhliziyo, 
simngenise, uhlanza izinhliziyo zethu ezigcwele isono, 
asixolele.!
Usinika namandla okuguquka, sinqobe isono sifane 
naYe imihla ngemihla.

122

Uma uJesu esehlala kithina, singaba nesiqiniseko 
sokuphila okuphakade.!
Bewukwazi lokho?!
Akudingekile ukuba sikhathazeke ngokuthi 
sizosindiswa noma cha, nokuthi ngabe siyohlala kuze 
kube naphakade noJesu.

123

1 Johane 5:12, 13!
Onayo iNdodana unokuphila;  ongenayo iNdodana 
kaNkulunkulu akanakho ukuphila.

124

Nginilobele lokho, ukuze nazi ukuthi ninokuphila 
okuphakade 

125

nina enikholwa egameni leNdodana...!
1 Johane 5:12, 13.

126

UJesu ufuna sazi khona lapha namanje, ukuthi 
sinokuphila okuphakade.!
Singakwazi lokho manje ukuthi uma simema uJesu 
ezinhliziyweni zethu, samukela isiqiniseko 
sokusindiswa kwethu.!
UJesu unika wonke umuntu kuphi nakuphi isimemo 
ukuze 

127

Johane 3:16.!
...yilowo nalowo okholwa kuYe, angabhubhi kodwa abe 
nokuphila okuphakade.!
Johane 3:16.!
Mhlawumbe uzibona uyisoni esingenathemba, kodwa 
lokho akusilo iqiniso!!
UNkulunkulu uyakwazi ukuguqula isimo esibonakala 
singenathemba, asenze ukunqoba.!
Ayikho impilo embi ngokwedlulele, asikho isono esibi 
ngangoba uKristu angesixolele!



8 – Udalelwe Ukuphila Kwaphakade

22

128

NgoDisemba 31, 1995, uJohn Clancy, umakadebona 
ekucimeni imililo eNew York City, wahola ithimba 
lakhe ukuya esakhiweni esiphakeme esidala esasivutha 
endaweni yase Manhattan.  Kwathi lapho umlilo uvutha 
ubuhanguhangu, abacimi-mlilo bakhathazeka ngokuthi 
hleze kube khona umuntu othile ophakathi lapho, yize 
noma kwakuyisakhiwo esasisetshenziswa omadakeni, 
abezidakamizwa, yizidakwa nabathengisa ngemizimba.!
Noma kunjalo, uClancy nethimba lakhe bangena kuleso 
sakhiwo esivuthayo ukufuna abangase babe phakathi.  
Isakhiwo sasigcwele intuthu, kungabonakali lutho.  !
Abacimi-mlilo babedela izimpilo zabo ukufuna 
omadakeni okwakungase babesebenzisa leso sakhiwo 
njengekhaya labo.  Kusenjalo, kwabhodloka uphahla 
esitezi sesibili,  uJohn Clancy wavaleleka lapho.  
Abasizi bakhe bazama konke okusemandleni abo 
ukumsindisa emalangabini, kodwa kwathi lapho 
bephumelela ukumdonsela ngaphandle, lase lidume 
ledlula.!
Umzimba wakhe wawushe engasabonakali nokuthi 
ungubani.  Usuku lokugcina ku 1995 kwaba usuku 
lokugcina lwempilo yalendoda eyiqhawe.  Washiya 
inkosikazi eyayinezinyanga eziyisithupha ikhulelwe 
kanye nekusasa ababelihlela bobabili.  UJohn Clancy 
wayekholwa ukuthi yonke imiphefumulo iyigugu; 
ngakhoke wayezimisele nokudela eyakhe impilo 
ukusindisa noma ngabe ubani owayekuleso sakhiwo.  
Washiya ukuthokomala kwekhaya lakhe waya 
emlilweni oyingozi.  Wangena emalangabini ukuze 
asindise imiphefumulo, walahlekelwa owakhe.  !
Ukuzinikela kwakhe kwathatha ukuphila kwakhe.!
Wayengakwazi ukuma esonge izandla kube kufiwa.!
Uma ilokhu ivela imininingwane yalendaba, abaphenyi 
bathola ukuthi lowomlilo wawubangelwe umuntu 
owayecekela phansi.  U Edwin Smith, omunye 
wabomadakeni owayephakathi lapho, uyena owaqala 
lomlilo.  Iqiniso ukuthi uJohn Clancy wayezama 
ukusindisa umphefumulo walowo owashisa isakhiwo.  
Wanikela ngokuphila kwakhe ngenxa yomuntu ocekela 
phansi.!
Leso yisibonelo salokho okwenziwa uJesu.

UJesu washiya ukuphepha kwekhaya laKhe 
lasezulwini, waziphonsa elangabini lakulomhlaba.!
UMsindisi wethu walenga esiphambanweni, imililo 
yesono yamshisa.!
Senza isono ngokuzikhethela kwethu.!
Sashisa lomhlaba ngolaka lwethu, ukungethembeki 
kwethu, izinkanuko zethu, ubugovu bethu, ukuphinga 
kwethu namanga ethu.!
UKristu wafa ukuze thina siphile.!
Wezwa ilangabi lesono esiphambanweni ukuze 
siphunyuke emalangabini esihogo mhla uJesu ebuya 
ukuzochitha isono unomphelo.!
Namuhla uJesu ulangazelela ukukunika isiqiniseko 
sokuthi ungaphila kuze kube ngunaphakade.

130

Ulalele, ulindile.!
Kungani ungavuli umnyango wenhliziyo yakho 
namuhla ummeme ukuba angene abe uMsindisi 
neNkosi yempilo yakho?!
Ulalele, ulindile.!
Kukhona into eyodwa uJesu angeke ayenze - leyonto 
ukukuphoqa ukuba umvulele umnyango wenhliziyo 
yakho.!
Usinikile sonke ilungelo lokuzikhethela.!
Ithina okufanele sivule umnyango!!
Uzongena ngentokozo uma sivula.!
Sihlobo, uyafuna ukwenza lokho khona manje?!
Ungathanda ukumemela uJesu enhliziyweni yakho 
ngaphandle kokuchitha nomzuzwana nje?

131

Uma kunjalo, thandaza lomthandazo kanye nami.

132

Nkulunkulu othandekayo, ngiyazibona ukuthi 
ngiyisoni nokuthi ngidinga usizo.

Ngifuna ukwamukela uJesu njengoMsindisi wami 
neNkosi yami.

134

Ngifuna ukumvulela uma engqongqotha, ngimmemele 
enhliziyweni yami khona manje.

135

Ngicela ungithethelele zonke izono engake ngazenza.!
Ngisize ubuse yonke impilo yami.

136

Ngifuna uJesu angene enhliziyweni yami ayigeze 
ihlambuluke, angisize ngimphilele.!
Ngiyabonga ngokuzwa nokuphendula umthandazo 
wami, ngegama likaJesu, Amen.


